
अब, यहाँ इस तीसरे बोल में कहते हैं कि परिणामी के बिना 
परिणाम नहीं होता | परिणामी वस्तु से भिन्‍न अन्यत्र कहीं परिणाम 

हो - ऐसा नहीं होता | परिणामी वस्तु में ही उसके परिणाम होते हैं; 
इसलिए परिणामी वस्तु, वह कर्ता है; उसके बिना कार्य नहीं होता। 

देखो, इसमें निमित्त के बिना नहीं होता - ऐसा नहीं कहा | निमित्त, 

निमित्त में रहता है, वह कहीं इस कार्य में नहीं आ जाता; इसलिए 
निमित्त के बिना कार्य होता है परन्तु परिणामी के बिना कार्य नहीं 
होता। निमित्त भले हो परन्तु उसका अस्तित्व तो निमित्त में है; इसमें 

(कार्य में) उसका अस्तित्व नहीं है । परिणामी वस्तु की सत्ता में ही 
उसका कार्य होता है। 

आत्मा के बिना सम्यक्त्वादि परिणाम नहीं होते। अपने समस्त 
परिणामों का कर्ता आत्मा है, उसके बिना कर्म नहीं होता। 'कर्म 

pd Waa Vala’ - प्रत्येक पदार्थ की अवस्था उस-उस पदार्थ 
के बिना नहीं होती । सोना नहीं है और गहने बन गये; वस्तु नहीं है 
और अवस्था हो गयी - ऐसा नहीं हो सकता। अवस्था है, वह 
त्रैकालिक वस्तु को प्रगट करती है - प्रसिद्ध करती है कि यह 
अवस्था इस वस्तु की है। 

जैसे कि Jara, जड़कर्मरूप होते हैं, वे कर्मपरिणाम, कर्ता के 
बिना नहीं होते। अब उनका कर्ता कौन? - तो कहते हैं कि उस 
पुद्गलकर्मरूप परिणमित होनेवाले रजकण ही कर्ता हैं; आत्मा 
उनका कर्ता नहीं है। 

- आत्मा, कर्ता होकर जड़कर्म का बन्ध करे - ऐसा वस्तुस्वरूप 
में नहीं है। 

- जड़कर्म, आत्मा को विकार करायें - ऐसा वस्तुस्वरूप में 

नहीं है। 

- मन्दकषाय के परिणाम, सम्यक्त्व का आधार हों - ऐसा 

वस्तुस्वरूप में नहीं है। 

- शुभराग से क्षायिकसम्यक्त्व हो - ऐसा वस्तुस्वरूप में नहीं है। 

तथापि अज्ञानी ऐसा मानता है कि यह सब तो विपरीत है, 
अन्याय है। भाई! तेरे यह अन्याय वस्तुस्वरूप को सहन नहीं होंगे। 
वस्तुस्वरूप को विपरीत मानने से तेरे आत्मा को बहुत दुःख होगा 

- ऐसी करुणा सन्‍्तों को आती है। सन्त नहीं चाहते कि कोई जीव 
दुःखी हो । जगत के सारे जीव सत्यस्वरूप को समझें और दुःख से 
WER सुख प्राप्त करें - ऐसी उनकी भावना है। 

भाई | तेरे सम्यग्दर्शन का आधार, तेरा आत्मद्रव्य है; शुभराग 

कहीं उसका आधार नहीं है। मन्दराग, वह कर्ता और सम्यग्दर्शन 

उसका कार्य - ऐसा त्रिकाल में नहीं है । वस्तु का जो स्वरूप है, वह 
तीन काल में आगे-पीछे नहीं हो सकता। कोई जीव, अज्ञान से उसे 

विपरीत माने, उससे कहीं सत्य बदल नहीं जाता | कोई समझे या न 

समझे, सत्य तो सदा सत्यरूप ही रहेगा, वह कभी बदलेगा नहीं । जो 

उसे यथावत्‌ समझेंगे, वे अपना कल्याण कर लेंगे और जो नहीं 

समझेंगे, उनकी तो बात ही कया ? वे तो संसार में भटक ही रहे हैं। 

देखो ! वाणी सुनी, इसलिए ज्ञान होता है न ? परन्तु सोनगढ़वाले 
इन्कार करते हैं कि वाणी के आधार से ज्ञान नहीं होता - ऐसा 

कहकर कुछ लोग कटक्ष करते हैं - लेकिन भाई ! यह तो वस्तुस्वरूप 

है, त्रिलोकीनाथ सर्वज्ञ परमात्मा भी दिव्यध्वनि में यही कहते हैं कि 

ज्ञान, आत्मा के आश्रय से होता है; ज्ञान, आत्मा का कार्य है, दिव्यध्वनि 

के परमाणु का कार्य नहीं है। ज्ञानकार्य का कर्ता, आत्मा है; न कि 
वाणी के रजकण | जिस पदार्थ के जिस गुण का जो वर्तमान होता है, 

वह अन्य पदार्थ के अन्य गुण के आश्रय से नहीं होता । उसका कर्ता 

कौन ? तो कहते हैं कि वस्तु स्वयं | कर्ता और उसका कार्य दोनों एक 

ही वस्तु में होने का नियम है, वे भिन्‍न वस्तु में नहीं होते। 

यह लकड़ी ऊपर उठी, वह कार्य है; यह किसका कार्य है? 

कर्ता का कार्य है | कर्ता के बिना कार्य नहीं होता | कर्ता कौन है ? कि 

लकड़ी के रजकण ही लकड़ी की इस अवस्था के कर्ता है; यह हाथ, 

अँगुली या इच्छा उसके कर्ता नहीं हैं । 

अब, अन्तर का सूक्ष्म दृष्टान्त लें तो किसी आत्मा में इच्छा और 

सम्यग्ज्ञान दोनों परिणाम वर्तते हैं; वहाँ इच्छा के आधार से सम्यग्ज्ञान 
नहीं है और इच्छा, सम्यग्ज्ञान का कर्ता नहीं है। आत्मा ही कर्ता 

होकर उस कार्य को करता है | कर्ता के बिना कर्म नहीं है और दूसरा 
कोई कर्ता नहीं है; इसलिए जीव कर्ता द्वारा ज्ञान कार्य होता है। इस 

प्रकार समस्त पदार्थों के सर्व कार्यों में सर्व पदार्थ का कर्तापना है - 
ऐसा समझना चाहिए। 

देखो भाई ! यह तो सर्वज्ञ भगवान के घर की बात है, इसे सुनकर 
सन्तुष्ट होना चाहिए। अहा ! सन्‍्तों ने वस्तुस्वरूप समझाकर मार्ग स्पष्ट 

कर दिया है; सन्‍्तों ने सारा मार्ग सरल और सुगम बना दिया है, उसमें 

बीच में कहीं अटकना पड़े - ऐसा नहीं है। पर से भिन्‍न ऐसा स्पष्ट 

वस्तुस्वरूप समझे तो मोक्ष हो जाए। बाहर से तथा अन्तर से ऐसा 

भेदज्ञान समझने पर, मोक्ष हथेली में आ जाता है । मैं तो पर से पृथक्‌ 
हूँ और मुझमें एक गुण का कार्य दूसरे गुण से नहीं है - यह महान्‌ 

सिद्धान्त समझने पर स्वाश्रयभाव से अपूर्व कल्याण प्रगट होता है। 

कर्म अपने कर्ता के बिना नहीं होता - यह बात तीसरे बोल में 

कहीं और चौथे बोल में कर्ता की (वस्तु की) स्थिति एकरूप; 

अर्थात्‌, सदा एक समान नहीं होती, परन्तु वह नये-नये परिणामरूप 

से बदलती रहती है - यह बात कहेंगे। हर बार प्रवचन में इस चौथे 
बोल का विशेष विस्तार होता है; इस बार दूसरे बोल का विशेष 
विस्तार आया है। 

कर्ता के बिना कार्य नहीं होता - यह सिद्धान्त है। वहाँ कोई 

कहे कि यह जगत्‌, कार्य है और ईश्वर उसका कर्ता है - तो यह बात 
वस्तुस्वरूप की नहीं है। प्रत्येक वस्तु स्वयं ही अपने पर्याय का 

ईश्वर है और वही कर्ता है; उससे भिन्‍न दूसरा कोई या अन्य कोई 
पदार्थ कर्ता नहीं है | पर्याय, वह कार्य और पदार्थ उसका कर्ता । कर्ता 
के बिना कार्य नहीं और दूसरा कोई कर्ता नहीं है। 

कोई भी अवस्था हो - शुद्ध अवस्था, विकारी अवस्था या जड़ 
अवस्था; उसका कर्ता न हो - ऐसा नहीं होता तथा दूसरा कोई कर्ता 

हो - ऐसा भी नहीं होता। 

UST - तो क्या भगवान उसके कर्ता हैं ? 

उत्तर - हाँ, भगवान कर्ता अवश्य हैं परन्तु कौन भगवान है ? 
अन्य कोई भगवान नहीं, परन्तु यह आत्मा स्वयं अपना भगवान है, 

वह कर्ता होकर अपने शुद्ध-अशुद्धपरिणामों का कर्ता है। जड़ 
के परिणाम को जड़ पदार्थ करता है, वह अपना भगवान है। प्रत्येक 
वस्तु अपनी -अपनी अवस्था की रचयिता - ईश्वर है। प्रत्येक 

पदार्थ अपना / स्व का स्वामी है; उसे पर का स्वामी मानना मिथ्यात्व है। 

संयोग के बिना अवस्था नहीं होती - ऐसा नहीं है परन्तु वस्तु 

परिणमित हुए बिना अवस्था नहीं होती - ऐसा सिद्धान्त है। पर्याय 
के कर्तृत्व का अधिकार वस्तु का अपना है, उसमें पर का अधिकार 

नहीं है। 

  इच्छारूपी कार्य हुआ, उसका कर्ता आत्मद्रव्य है। पूर्व पर्याय 

में तीत्र राग था, इसलिए वर्तमान में राग हुआ - इस प्रकार पूर्व 
पर्याय में इस पर्याय का कर्तापना नहीं है। वर्तमान में आत्मा वैसे 
भावरूप परिणमित होकर स्वयं कर्ता हुआ है | इसी प्रकार ज्ञानपरिणाम, 

श्रद्धापरिणाम, आनन्दपरिणाम, उन सबका कर्ता आत्मा है; पर नहीं । 

पूर्व के परिणाम भी कर्ता नहीं तथा वर्तमान में उसके साथ वर्तते हुए 
अन्य परिणाम भी कर्ता नहीं हैं; आत्मद्रव्य स्वयं कर्ता है। शास्त्र में 
पूर्व पर्याय को कभी-कभी उपादान कहते हैं, वह तो पूर्व -पश्चात्‌ 
की सन्धि बतलाने के लिये कहा है परन्तु पर्याय का कर्ता तो उस 
समय वर्तता हुआ द्रव्य है; वही परिणामी होकर कार्यरूप परिणमित 
हुआ है। जिस समय सम्यग्दर्शनपर्याय हुई, उस समय उसका कर्ता 
आत्मा ही है; पूर्व की इच्छा, वीतराग की वाणी या शास्त्र - वे कोई 
वास्तव में इस सम्यग्दर्शन के कर्ता नहीं हैं। 

उसी प्रकार ज्ञानकार्य का कर्ता भी आत्मा ही है । इच्छा का ज्ञान 

हुआ, वहाँ वह ज्ञान कहीं इच्छा का कार्य नहीं है और वह इच्छा, ज्ञान 
का कार्य नहीं है। दोनों परिणाम एक ही वस्तु के होने पर भी उनमें 
कर्ता-कर्मपना नहीं है, कर्ता तो परिणामी वस्तु है। 

पुद्गल में खट्टी-खारी अवस्था थी और ज्ञान के तदनुसार 
जाना; वहाँ खट्टे-खारे तो पुदूगल के परिणाम हैं और पुदूगल उनका 
कर्ता है; तत्सम्बन्धी जो ज्ञान हुआ, उसका कर्ता आत्मा है, उस ज्ञान 
का कर्ता वह खट्टी -खारी अवस्था नहीं है। अहो ! कितनी स्वतन्त्रता ! 
उसी प्रकार शरीर में रोगादि कार्य हो, उसके कर्ता वे पुद्गल हैं; 
आत्मा नहीं और उस शरीर की अवस्था का जो ज्ञान हुआ, उसका 
कर्ता आत्मा है। आत्मा, कर्ता होकर ज्ञानपरिणाम को करता है परन्तु 

शरीर की अवस्था को वह नहीं करता | 

भाई ! यह तो परमेश्वर होने के लिये परमेश्वर के घर की बात 

है। परमेश्वर सर्वज्ञदेव कथित यह वस्तुस्वरूप है। 

जगत्‌ में चेतन या जड़ अनन्त पदार्थ अनन्तरूप से नित्य रहकर 

अपने वर्तमान कार्य को करते हैं, प्रत्येक परमाणु AT 
आदि अनन्त गुण; स्पर्श की चिकनी आदि अवस्थाएँ; रड़ की काली 
आदि अवस्थाएँ उन-उन अवस्थाओं का कर्ता परमाणुद्रव्य है; चिकनी 

अवस्था, वह काली अवस्था की कर्ता नहीं है। 

इस प्रकार आत्मा में - प्रत्येक आत्मा में अनन्त गुण हैं। ज्ञान 
में केवलज्ञान पर्यायरूप कार्य हुआ, आनन्द प्रगट हुआ, उसका 

कर्ता, आत्मा स्वयं है। मनुष्यशरीर अथवा स्वस्थ शरीर के कारण 
वह कार्य हुआ - ऐसा नहीं है। पूर्व की मोक्षमार्ग पर्याय के आधार 
से वह कार्य हुआ - ऐसा भी नहीं है | ज्ञान और आनन्द के परिणाम 
भी एक-दूसरे के आश्रित नहीं हैं, द्रव्य ही परिणमित होकर उस 

कार्य का कर्ता हुआ है । भगवान आत्मा स्वयं ही अपने केवलज्ञानादि 
कार्य का कर्ता है; अन्य कोई नहीं। यह तीसरा बोल हुआ। 

( 4 ) वस्तु की स्थिति सदा एकरूप ( कूटस्थ ) नहीं रहती। 

सर्वज्ञदेव द्वारा देखा हुआ वस्तु का स्वरूप ऐसा है कि वह 
नित्य अवस्थित रहकर प्रतिक्षण नवीन अवस्थारूप परिणमित होती 
रहती है | पर्याय बदले बिना ज्यों का त्यों कूटस्थ ही रहे - ऐसा वस्तु 
का स्वरूप नहीं है। वस्तु, द्रव्य-पर्यायस्वरूप है; इसलिए उसमें 

सर्वथा अकेला नित्यपना नहीं है, पर्याय से परिवर्तनपना भी है। 
वस्तु स्वयं ही अपनी पर्यायरूप से पलटती है, कोई दूसरा उसे 
परिवर्तित करे - ऐसा नहीं है। 

नयी-नयी पर्यायरूप होना, वह वस्तु का अपना स्वभाव है तो 

  कोई उसका क्‍या करेगा ? इन संयोगों से कारण यह पर्याय हुई - इस 

प्रकार संयोग के कारण जो पर्याय मानता है, उसने वस्तु के 

'परिणमनस्वभाव को नहीं जाना है, दो द्र॒व्यों को एक माना है। भाई! 

तू संयोगों से न देख, वस्तुत्वभाव को देख ! वस्तुस्वभाव ही ऐसा है 
कि वह नित्य एकरूप न रहे। द्रव्यरूप से एकरूप रहे, परन्तु 

पर्यायरूप से एकरूप न रहे, पलटता ही रहे - ऐसा वस्तुस्वरूप है। 

इन चार बोलों से ऐसा समझाया है कि वस्तु ही अपने परिणामरूप 

कार्य की कर्ता है - यह निश्चित सिद्धान्त है । 

इस पुस्तक का पृष्ठ पहले ऐसा था और फिर पलट गया - वह 
हाथ लगने से पलटा हो - ऐसा नहीं है परन्तु उन पृष्ठों के रजकणों 
में ही ऐसा स्वभाव है कि सदा एकरूप उनकी स्थिति नहीं रहता, 
उनकी अवस्था बदलती रहती है; इसलिए वे स्वयं पहली अवस्था 

छोड़कर दूसरी अवस्थारूप हुए हैं, दूसरे के कारण नहीं। वस्तु में 
भिन्‍न-भिन्‍न अवस्थाएँ होती ही रहती है; वहाँ संयोग के कारण वह 
भिन्‍न अवस्था हुई - ऐसा अज्ञानी का भ्रम है क्योंकि वह संयोग को 

ही देखता है परन्तु वस्तुस्वभाव को नहीं देखता। वस्तु स्वयं 
'परिणमनस्वभावी है, इसलिए वह एक ही पर्यायरूप नहीं रहती - 

ऐसे स्वभाव को जाने तो किसी संयोग से अपने में या अपने से पर 

में परिवर्तन होने की बुद्धि छूट जाए और स्वद्रव्य की ओर देखना रहे; 
इसलिए मोक्षमार्ग प्रगट हो । 

पानी पहले ठण्डा था और चूल्हे पर आने के बाद गर्म हुआ; 
वहाँ उन रजकणों का ही ऐसा स्वभाव है कि उनकी सदा एक 

अवस्थारूप स्थिति न रहे; इसलिए वे अपने स्वभाव से ही ठण्डी 

अवस्था को छोड़कर, गर्म अवस्थारूप परिणमित हुए हैं। इस प्रकार 

  स्वभाव को न देखकर अज्ञानी, संयोग को देखता है कि अग्नि के 

आने से पानी गर्म हुआ। एक समय में तीन काल तीन लोक को 

जाननेवाले सर्वज्ञ परमात्मा वीतराग तीर्थड्डूरदेव की दिव्यध्वनि में 
आया हुआ यह तत्त्व है और सन्तों ने इसे प्रगट किया है। आचार्यदेव 

ने चार बोलों से स्वतन्त्र वस्तुस्वरूप समझाया है, उसे समझ ले तो 

कहीं भ्रम न रहे । 

बर्फ के संयोग से पानी ठण्डा हुआ और अग्नि के संयोग से गर्म 

हुआ - ऐसा अज्ञानी देखता है परन्तु पानी के रजकणों में ही ठण्डा- 

गर्म अवस्थारूप परिणमित होने का स्वभाव है, उसे अज्ञानी नहीं 

देखता। भाई ! वस्तु का स्वरूप ऐसा ही है कि अवस्था की स्थिति 

एकरूप न रहे । वस्तु कूटस्थ नहीं है परन्तु बहते हुए पानी की भाँति 
द्रवित होती है - पर्याय को प्रवाहित करती है, उस पर्याय का प्रवाह 
वस्तु में से आता है; संयोग में से नहीं आता | भिन्‍न प्रकार के संयोग 

के कारण अवस्था की भिन्‍नता हुई अथवा संयोग बदले, इसलिए 

अवस्था बदल गयी - ऐसा भ्रम अज्ञानी को होता है परन्तु वस्तुस्वरूप 
ऐसा नहीं है। 

यहाँ चार बोलों द्वारा वस्तु का स्वरूप एकदम स्पष्ट किया है। 

1. परिणाम ही कर्म है। 

2. परिणामी वस्तु के ही परिणाम हैं; अन्य के नहीं । 

3. वह परिणामरूपी कर्म, कर्ता के बिना नहीं होता। 

4. वस्तु की स्थिति एकरूप नहीं रहती । 

इसलिए वस्तु स्वयं ही अपने परिणामरूप कर्म की कर्ता है - 

यह सिद्धान्त है। 

  इन चारों बोलों में तो बहुत रहस्य भर दिया है । उसका निर्णय 
करने से भेदज्ञान तथा द्रव्यसन्मुखदृष्टि से मोक्षमार्ग प्रगट होगा। 

प्रश्न - संयोग के आने पर तदनुसार अवस्था बदलती दिखाई 

देती है न? 

उत्तर - यह सत्य नहीं है, वस्तुस्वभाव को देखने से ऐसा 
दिखायी नहीं देता; अवस्था बदलने का स्वभाव वस्तु का अपना है 

- ऐसा दिखायी देता है। कर्म का मन्द उदय हो, इसलिए मन्दराग 
an dia sea हो, इसलिए तीब्रराग - ऐसा नहीं है। अवस्था 

एकरूप नहीं रहती, परन्तु अपनी योग्यता से मन्द-तीब्ररूप से 

बदलती है - ऐसा स्वभाव वस्तु का अपना है, वह कहीं पर के 

कारण नहीं है। 

भगवान के निकट जाकर पूजा करे या शास्त्रश्रवण करे, उस 

समय अलग परिणाम होते हैं और घर पहुँचने पर अलग परिणाम हो 
जाते हैं, तो क्या संयोग के कारण वे परिणाम बदले ? नहीं; वस्तु 

एकरूप न रहकर उसके परिणाम बदलते रहें - ऐसा ही उसका 

स्वभाव है; उन परिणामों का बदलना वस्तु के आश्रय से ही होता है; 
संयोग के आश्रय से नहीं | इस प्रकार वस्तु स्वयं अपने परिणाम की 
कर्ता है - यह निश्चित सिद्धान्त है। 

इन चार बोलों के सिद्धान्तानुसार वस्तुस्वरूप को समझे तो 

मिथ्यात्व की जड़ें उखड़ जाएँ और पराश्रितबुद्धि छूट जाए। ऐसे 

स्वभाव की प्रतीति होने से अखण्ड स्व-वस्तु पर लक्ष्य जाता है 
और सम्यग्ज्ञान प्रगट होता है, उस सम्यग्ज्ञानपरिणाम का कर्ता 

आत्मा स्वयं है। पहले अज्ञानपरिणाम भी वस्तु के ही आश्रय से थे 
और अब ज्ञानपरिणाम हुए, वे भी वस्तु के ही आश्रय से हैं। 

मेरी पर्याय का कर्ता, दूसरा कोई नहीं है; मेरा द्रव्य परिणमित 
होकर मेरी पर्याय का कर्ता होता है - ऐसा निश्चय करने से स्वद्रव्य 
पर लक्ष्य जाता है और भेदज्ञान तथा सम्यग्ज्ञान होता है। अब, उस 
काल में चारित्रदोष से कुछ रागादि परिणाम रहे, वे भी अशुद्धनेश्वयनय 
से आत्मा का परिणमन होने से आत्मा का कार्य है - ऐसा धर्मीजीव 

जानता है; उसे जानने की अपेक्षा से व्यवहार को उस काल में जाना 

हुआ प्रयोजनवान कहते हैं। 

धर्मी को द्रव्य का शुद्धस्वभाव लक्ष्य में आ गया है; इसलिए 
सम्यक्त्वादि निर्मल कार्य होते हैं और जो राग शेष रहा है, उसे भी 
वे अपना परिणमन जानते हैं परन्तु अब उसकी मुख्यता नहीं है। 
मुख्यता तो स्वभाव की हो गयी है । पहले अज्ञानदशा में मिथ्यात्वादि 
परिणाम थे, वे भी स्वद्रव्य के अशुद्धउपादान के आश्रय से ही थे 
परन्तु जब निश्चित किया कि मेरे परिणाम अपने द्रव्य के ही आश्रय 
से होते हैं, तब उस जीव को मिथ्यात्वपरिणाम नहीं रहते; उसे तो 

सम्यक्त्वादिरूप परिणाम ही होते हैं। 

अब, जो रागपरिणमन, साधकपर्याय में शेष रहा, उसमें यद्यपि 

उसे एकत्वबुद्धि नहीं है, तथापि वह परिणमन अपना है - ऐसा वह 
जानता है। ऐसा व्यवहार का ज्ञान, उस काल का प्रयोजनवान है। 
सम्यग्ज्ञान होता है, तब निश्चय-व्यवहार का यथार्थ स्वरूप ज्ञात 
होता है, तब द्रव्य-पर्याय का स्वरूप ज्ञात होता है; तब कर्ता-कर्म 
का स्वरूप ज्ञात होता है और स्वद्रव्य के लक्ष्य से मोक्षमार्गरूप कार्य 
प्रगट होता है; उसका कर्ता, आत्मा स्वयं है। 

इस प्रकार इस 211 वें कलश में आचार्यदेव ने चार बोलों द्वारा 

स्पष्ट्रूप से अलौकिक वस्तुस्वरूप समझाया है, उसका विवेचन 

पूर्ण हुआ। ७ ७ ( श्रावकथर्म प्रकाश में परिशिष्ट प्रवचन ) 

  

  

    

  

  

  

 



(2) 
कारण-कार्य स्वरूप : प्रयोगात्मक प्रएनोत्तर 

/ प्रश्न 1- मैं मुँह से बोला। 
8 प्रश्न 2- मुझ आत्मा और बोलने से मुँह खुला। 
0 प्रश्न 3- बोलने और मुँह खुलने से राग हुआ। 
0 प्रझन 4- राग, बोलने और मुँह खुलने से ज्ञान हुआ। 

मैंने मुँह से शब्द बोला ( चार्ट ध्यान से देखो ) 
  

  

  

  

            

त्रिकाली मुहरूप | aa 
उपादानकारण ज्ञानगुण | चारित्रगुण | आहारवर्गणा | वर्गणा 

स्कन्ध 
1 1 1 1 
2 2 2 2 
3 3 3 3 
4 4 4 4 
5 5 5 5 
6 6 6 6 
7 7 7 7 
8 8 8 8 

अनन्तरपूर्वक्षणवर्ती - श्र | जि | 
पर्याय, क्षणिक- 
उपादानकारण 

उस समय पर्याय की 10 10 10 10 
योग्यता, क्षणिक- 
उपादानकारण 

(कार्य) उपादेय ज्ञान राग मुँह शब्द 
नैमित्तिक हुआ हुआ खुला हुआ    

नैमित्तिक / कार्य / उपादेय 

(1) जब बोलने को नैमित्तिक कहेंगे, 

(2) जब मुँह हिलने को नैमित्तिक कहेंगे, 

(3) जब राग कार्य को नैमित्तिक कहेंगे,   

  (4) जब ज्ञान कार्य को नैमित्तिक कहेंगे 

निमित्तकारण 

(1) तब ज्ञान-राग, मुँह, निमित्तकारण 

(2) तब ज्ञान-राग, बोलना, निमित्तकारण 

(3) तब ज्ञान-बोलना, मुँह, निमित्तकारण 

(4) तब राग-बोलना, मुँह, निमित्तकारण 

नोट - जहाँ 'मुझ आत्मा' या 'मैं', कहा जाये, वहाँ ज्ञान-राग, 
इन दो कार्यों को गिनना। 

  

  

wk & 

1 

& प्रश्न - मैं मुँह से बोला -- इस वाक्य पर निमित्त की 
परिभाषा लगाकर बताओ ? 

उत्तर - आत्मा का ज्ञान, राग तथा मुँह, स्वयं स्वत: बोलनेरूप 

परिणमित न हो, परन्तु बोलनेरूप कार्य की उत्पत्ति में अनुकूल होने  



कारण-कार्य स्वरूप : प्रयोगात्मक प्रश्नोत्तर 187 
  

का जिस पर आरोप आ सके, उस आत्मा के ज्ञान, राग तथा मुँह को 
बोलनेरूप कार्य का निमित्तकारण कहते हैं । 

8 प्रश्न - आत्मा का ज्ञान, राग और बोलने के कारण, मुँह 

खुला-- इस वाक्य पर निमित्त की परिभाषा लगाकर बताओ ? 

उत्तर - आत्मा का ज्ञान, राग, और बोलना, स्वयं स्वतः मुँह 
खुलनेरूप परिणमित न हो, परन्तु मुँह खुलनेरूप कार्य की उत्पत्ति 
में अनुकूल होने का जिस पर आरोप आ सके, उस आत्मा के ज्ञान, 
राग और बोलने को निमित्तकारण कहते हैं । 

0 प्रश्न - ज्ञान, बोलने और मुँह खुलने के कारण, राग हुआ 
--इस वाक्य पर निमित्त की परिभाषा लगाइये ? 

उत्तर - ज्ञान, बोलना और मुँह खुलना, स्वयं स्वत: रागरूप 
परिणमित न हो, परन्तु राग की उत्पत्ति में अनुकूल होने का जिस पर 
आरोप आ सके, उस ज्ञान, बोलने और मुँह खुलने को निमित्तकारण 
कहते हैं। 

० प्रश्न - राग, बोलना और मुँह खुलने के कारण, ज्ञान 
हुआ -- इस वाक्य पर निमित्त की परिभाषा लगाइये ? 

उत्तर - राग, बोलना, मुँह खुलना, स्वयं स्वतः ज्ञानरूप परिणमित 
न हो, परन्तु ज्ञान की उत्पत्ति में अनुकूल होने का जिस पर आरोप 
आ सके, उस राग, बोलना, मुँह खुलने को निमित्तकारण कहते हैं। 

2 

& प्रश्न - मैं मुँह से बोला-- इस वाक्य पर निमित्त- 
नेमित्तिक-सम्बन्ध की परिभाषा लगाइये ? 

उत्तर - जब भाषावर्गणा स्वयं स्वतः बोलनेरूप परिणमित होती 

है, तब भावरूप ज्ञान, राग और मुँह, किस उचित निमित्तकारण का 

बोलने के साथ सम्बन्ध है, यह बतलाने के लिए बोलने के कार्य को 

नैमित्तिक कहते हैं; इस प्रकार ज्ञान, राग, मुँह और बोलने के भिन्न- 
भिन्न पदार्थों के cara सम्बन्ध को निमित्त-नैमित्तिकसम्बन्ध 

कहते हैं । 

8 प्रश्न - ज्ञान, राग और बोलने के कारण, मुँह खुला-- 
इस वाक्य पर निमित्त-नैमित्तिकसम्बन्ध की परिभाषा लगाकर 
बताओ ? 

उत्तर - जब मुँहरूप आहारवर्गणा स्वयं स्वतः मुँह खुलनेरूप 

परिणमित होती है, तब ज्ञान, राग, और बोलने के भावरूप किस 
उचित निमित्तकारण का मुँह खुलने के साथ सम्बन्ध है, यह बतलाने 
के लिए मुँह खुलनेरूप कार्य को नैमित्तिक कहते हैं। इस प्रकार 
ज्ञान, राग, बोलना और मुँह खुलना, इन भिन्न-भिन्न पदार्थों के स्वतन्त्र 
सम्बन्ध को निमित्त-नैमित्तिकसम्बन्ध कहते हैं। 

९ प्रश्न - ज्ञान, बोलने और मुँह खुलने के कारण, राग हुआ 
— इस वाक्य पर निमित्त-नैमित्तिकसम्बन्ध की परिभाषा 
लगाकर बताओ ? 

उत्तर - जब आत्मा का चारित्रगुण स्वयं स्वतः रागरूप परणिमित 

होता है, तब ज्ञान, बोलना, मुँह खुलने के भावरूप किस उचित 
निमित्तकारण का राग के साथ सम्बन्ध है, यह बतलाने के लिए 

रागरूप कार्य को नैमित्तिक कहते हैं; इस प्रकार ज्ञान, बोलना, मुँह 
खुलना और रागरूप भिन्न-भिन्न पदार्थों के स्वतन्त्र सम्बन्ध को 
निमित्त-नैमित्तिकसम्बन्ध कहते हैं। 

0 प्रश्न - राग, बोलना, मुँह खुलने के कारण, ज्ञान हुआ 
— इस वाक्य पर निमित्त-नैमित्तिकसम्बन्ध की परिभाषा 
लगाकर बताओ ? 

  उत्तर - जब आत्मा का ज्ञानगुण स्वयं स्वतः ज्ञानरूप परिणमित 

होता है, तब राग बोलना, मुँह खुलने के भावरूप किस उचित निमित्त 

-कारण का ज्ञान के साथ सम्बन्ध है, यह बतलाने के लिये ज्ञानरूप 

कार्य को नैमित्तिक कहते हैं; इस प्रकार राग, बोलना, मुँह खुलना 

और ज्ञानरूप कार्य के भिन्न-भिन्न पदार्थों के स्वतन्त्र सम्बन्ध को 

निमित्त-नैमित्तिकसम्बन्ध कहते हैं । 

3 

& प्रश्न - मुझ आत्मा और मुँहरूप आहारवर्गणा, उपादान- 

कारण और बोलना, उपादेय -- क्या यह उपादान-उपादेय का 

ज्ञान ठीक है ? 

उत्तर - बिल्कुल ठीक नहीं है, क्योंकि यहाँ पर भाषावर्गणा, 
त्रिकाली उपादानकारण और बोलना कार्य, उपादेय है। 

8 प्रश्न - मुझ आत्मा और बोलनेरूप भाषावर्गणा, उपादान- 
कारण और मुँह खुला, उपादेय -- क्या यह उपादान-उपादेय 
का ज्ञान ठीक है ? 

उत्तर - बिल्कुल ठीक नहीं है, क्योंकि यहाँ पर मुँहरूप 
आहारवर्गणा, त्रिकाली उपादानकारण और मुँह खुला, उपादेय है। 

0 प्रश्न - बोलनेरूप भाषावर्गणा और मुँहरूप आहारवर्गणा, 
उपादानकारण और राग, उपादेय -- क्या यह उपादान-उपादेय 

का ज्ञान ठीक है ? 

  

  

  

  

  

  

  

  उत्तर - बिल्कुल ठीक नहीं है, क्योंकि यहाँ पर आत्मा का 

चारित्रगुण, त्रिकाली उपादानकारण और राग, उपादेय है। 

0 प्रश्न - रागरूप चारित्रगुण, बोलनेरूप भाषावर्गणा, 

मुँहरूप आहारवर्गणा, उपादानकारण और ज्ञान, उपादेय-- 
क्या यह उपादान -उपादेय का ज्ञान ठीक है? 

उत्तर - बिल्कुल ठीक नहीं है, क्योंकि यहाँ पर आत्मा का 
ज्ञानगुण, त्रिकाली उपादानकारण और ज्ञान, उपादेय है। 

4 

# प्रश्न - यदि कोई चतुर माने कि मुझ आत्मा और मुँहरूप 
आहारवर्गणा, उपादानकारण और बोलनेरूप कार्य, उपादेय - 

तो क्‍या दोष आता है ? 

उत्तर - मुझ आत्मा और मुहरूप आहारवर्गणा नष्ट होकर, 
भाषावर्गणा बन जावे तो ऐसा माना जा सकता है कि मुझ आत्मा और 

मुँहरूप आहारवर्गणा, उपादानकारण और बोलनेरूप कार्य, उपादेय 

- लेकिन ऐसा नहीं हो सकता है, क्योंकि उपादान-उपादेय सम्बन्ध 
अभिन सत्तावाले पदार्थों में ही होता है। आत्मा, मुँह, बोलना - 
जिनकी सत्ता-सत्त्व भिन्न-भिन्न है, ऐसे पदार्थों में उपादान-उपादेय 
-सम्बन्ध नहीं होता है। 

8 प्रश्न - यदि कोई - चतुर -- माने कि मुझ आत्मा और 
बोलनेरूप भाषावर्गणा, उपादानकारण और मुँह खुला, उपादेय 
- तो क्‍या दोष आता है ? 

उत्तर - मुझ आत्मा और बोलनेरूप भाषावर्गणा नष्ट होकर, 

मुँहरूप आहारवर्गणा बन जाये तो ऐसा माना जा सकता है, कि मुझ 
आत्मा और बोलनेरूप भाषावर्गणा, उपादानकारण और मुँह खुला, 
उपादेय - लेकिन ऐसा नहीं हो सकता है, क्योंकि उपादान-उपादेय 
सम्बन्ध अभिन्न सत्तावाले पदार्थों में ही होता है । आत्मा, बोलना, मुँह 
खुलना-जिनकी सत्ता-सत्त्व भिन्न-भिन्न है - ऐसे पदार्थों में उपादान- 
उपादेयसम्बन्ध नहीं होता है। 

९ प्रश्न - यदि कोई चतुर माने कि - बोलनेरूप भाषावर्गणा 
और मुँह खुलनेरूप आहारवर्गणा, उपादानकारण और राग, 
उपादेय - तो कया दोष आता है? 

उत्तर - यदि बोलनेरूप भाषावर्गणा और मुहरूप आहारवर्गणा 

नष्ट होकर, आत्मा का चारित्रगुण बन जाये तो ऐसा माना जा सकता 

है कि बोलनेरूप भाषावर्गणा, मुँहरूप आहारवर्गणा, उपादानकारण 

और राग, उपादेय - लेकिन ऐसा नहीं हो सकता है, क्योंकि उपादान 

-उपादेयसम्बन्ध अभिन्न सत्तावाले पदार्थों में ही होता है; बोलना, मुँह 

खुलना, राग-जिनकी सत्ता-सत्त्व भिन्न-भिन्न है - ऐसे पदार्थों में 

उपादान-उपादेयसम्बन्ध नहीं होता है। 

0 प्रश्न - यदि कोई चतुर माने कि रागरूप चारित्रगुण, 
बोलनेरूप भाषावर्गणा, मुँहरूप आहारवर्गणा, उपादानकारण 
और ज्ञान, उपादेय, तो क्‍या दोष आता है ? 

उत्तर - यदि रागरूप चारित्रगुण, बोलनेरूप भाषावर्गणा, मुँहरूप 

आहारवर्गणा नष्ट होकर, आत्मा का ज्ञानगुण बन जावे तो ऐसा माना 

जा सकता है कि रागरूप चारित्रगुण, बोलनेरूप भाषावर्गणा, मुँहरूप 

आहारवर्गणा, उपादानकारण और ज्ञान, उपादेय - लेकिन ऐसा नहीं 

हो सकता है, क्योंकि उपादान-उपादेयसम्बन्ध अभिन्न सत्तावाले पदार्थों 

में ही होता है; राग, बोलना, मुँह खुलना, ज्ञान - जिनकी सत्ता-सत्त्व 

भिन्न-भिन्न है - ऐसे पदार्थों में उपादान-उपादेयसम्बन्ध नहीं होता है। 

5 

&-० प्रश्न - जो निमित्तकारणों से ही बोलने, मुँह खुलने, 
राग और ज्ञान आदि की उत्पत्ति मानते हैं, उन्हें जिनवाणी में 

किन-किन नामों से सम्बोधन किया है। 

उत्तर - उन्हें (1) श्री समयसार, कलश 55 में कहा है कि 

“उनका सुलटना दुर्निवार है और यह उनका अज्ञान-मोह अन्धकार 
है।' (2) श्री प्रवचनसार, गाथा 55 में कहा है कि 'वह पद-पद पर 

धोखा खाता है ।' (3) श्री पुरुषार्थसिद्धि्युपाय गाथा 6 में कहा है कि 
“तस्य देशना नास्ति।' (4) श्री आत्मावलोकन में कहा है कि 'यह 
उसका हरामजादीपना है।' 

6 
प्रझ़्न - (७) भाषावर्गणा, त्रिकाली उपादानकारण और 

बोलनेरूप कार्य, उपादेय; (8) आहारवर्गणा, त्रिकाली उपादान- 

कारण और मुँह खुलना, उपादेय; (0) चारित्रगुण त्रिकाली 

उपादानकारण और राग, उपादेय; (0) ज्ञानगुण, त्रिकाली 
उपादानकारण और ज्ञान होना उपादेय - इसे समझने से क्‍या 
लाभ है ? 

उत्तर - (७) आत्मा, मुँह आदि निमित्तकारणों से बोलनेरूप 

कार्य हुआ -- ऐसी मिथ्यामान्यता का अभाव हो जाता है; (2) 
बोलनेरूप कार्य के लिये भाषावर्गणा को छोड़कर, दूसरी वर्गणाओं 
की ओर देखना नहीं रहता। 

(8) (1) आत्मा, बोलना आदि निमित्तकारणों से मुँह खुला -- 
ऐसी मिथ्यामान्यता का अभाव हो जाता है; (2) मुँह खुलनेरूप 
कार्य के लिये आहारवर्गणा को छोड़कर, दूसरी वर्गणाओं तथा आत्मा 

की ओर देखना नहीं रहता। 

(0) (1) बोलना, मुँह खुलना आदि निमित्तकारणों से राग हुआ 
-- ऐसी मिथ्यामान्यता का अभाव हो जाता है; (2) आत्मा में 
अनन्त गुण हैं, उनमें से रागकार्य के लिये चारित्रगुण को छोड़कर, 

बाकी गुणों तथा मुँह, बोलना आदि की ओर देखना नहीं रहा। 

(0) (1) राग, बोलना, मुँह खुला आदि निमित्तकारणों से ज्ञान 

हुआ - ऐसी मिथ्यामान्यता का अभाव हो जाता है; (2) आत्मा में 
अनन्त गुण हैं, उनमें से ज्ञानरूप कार्य के लिये ज्ञानगुण को छोड़कर, 
बाकी गुणों तथा मुँह बोलना आदि की ओर देखना नहीं रहा। 

7 
# प्रश्न 7 - आप कहते हो बोलनेरूप कार्य का आत्मा, मुँह 

आदि निमित्तकारणों से सर्वथा सम्बन्ध नहीं है तो विश्व में 
भाषावर्गणा तो भरी पड़ी है, अब बोलनेरूप कार्य क्‍यों नहीं 
होता है ? अत: आपका ऐसा कहना कि भाषावर्गणा, उपादान- 
कारण और बोलनेरूप कार्य, उपादेय - यह मिथ्या सिद्ध 
होता है ? 

उत्तर - अरे भाई! हमने भाषावर्गणा को बोलनेरूप कार्य का 
उपादानकारण कहा है, वह तो आत्मा, मुँह आदि निमित्तकारणों से 
पृथक्‌ करने के लिये कहा है। वास्तव में भाषावर्गणा भी बोलनेरूप 
कार्य का सच्चा उपादानकारण नहीं है। 

8 प्रश्न 7 - आप कहते हो कि मुँह खुलनेरूप कार्य का, 
आत्मा, बोलने आदि निमित्तकारणों से सर्वथा सम्बन्ध नहीं है 
तो विश्व में आहारवर्गणा तो पहले से ही भरी पड़ी है, तब उन 
सब में मुँह खुलनेरूप कार्य क्यों नहीं होता है ? अतः आपका 
ऐसा कहना कि, मुँहरूप आहारवर्गणा, उपादानकारण और मुँह 
खुला उपादेय-- मिथ्या सिद्ध होती है। 

उत्तर - ओरे भाई | हमने मुँहरूप आहारवर्गणा को, मुँह खुलनेरूप 
कार्य का उपादानकारण कहा है, वह तो आत्मा, बोलना आदि 

निमित्तकारणों से पृथक्‌ करने के लिये से कहा है । वास्तव में मुँहरूप 
आहारवर्गणा भी मुँह खुलनेरूप कार्य का सच्चा उपादानकारण नहीं है। 

0 प्रश्न 7 - आप कहते हो कि रागरूप कार्य का, बोलना, 
मुँह आदि निमित्तकारणों से सर्वथा सम्बन्ध नहीं है, तो चारित्रगुण 
तो सिद्ध और अरहन्त भगवान आदि में भी है, उनमें राग उत्पन्न 
क्यों नहीं होता है ? अतः आपका ऐसा कहना कि आत्मा का 
चारित्रगुण उपादानकारण और रागरूप कार्य, उपादेय-मिथ्या 
सिद्ध होता है ? 

उत्तर - ओरे भाई | हमने आत्मा के चारित्रगुण को रागरूप कार्य 
का उपादानकारण कहा है, वह तो बोलना, मुँह आदि निमित्तकारणों 
से पृथक्‌ करने के लिये कहा है। वास्तव में चारित्रगुण भी राग का 
सच्चा उपादानकारण नहीं है। 

0 प्रश्न 7 - आप कहते हो कि ज्ञानरूप कार्य का - राग, 
बोलना, मुँह आदि निमित्तकारणों से सर्वथा सम्बन्ध नहीं है, तो 
ज्ञानगुण तो सब आत्माओं के पास है, उन सबको, राग, बोलना, 
मुँह सम्बन्धी आदि का ज्ञान क्‍यों नहीं होता है; अतः आपका 

यह कहना कि ज्ञानागुण, उपादानकारण और राग, बोलना, मुँह 
खुलने सम्बन्धी का ज्ञान, उपादेय -- मिथ्या सिद्ध होता है ? 

उत्तर - अरे भाई ! हमने आत्मा के ज्ञान गुण को राग, बोलना, 

मुँह खुलना आदि सम्बन्धी ज्ञानरूप कार्य का उपादानकारण कहा है, 
वह तो राग, बोलना, मुँह खुलना आदि निमित्तकारणों से पृथक्‌ करने 
के लिये कहा है। वास्तव में आत्मा का ज्ञानगुण भी राग, बोलना, 

मुँह खुलना सम्बन्धी ज्ञानरूप कार्य का सच्चा उपादान कारण नहीं है। 
8 

#& प्रश्न 8- यदि भाषावर्गणा भी बोलनेरूप कार्य का 
सच्चा उपादानकारण नहीं है। तो यहाँ पर बोलनेरूप कार्य का 
सच्चा उपादानकारण कौन है ? 

उत्तर - भाषावर्गणा में अनादि काल से पर्यायों का प्रवाह चला 

आ रहा है। मानो दस नम्बर की पर्याय में बोलनेरूप कार्य बना तो 

उसमें अनन्तरपूर्वक्षणवर्तीपर्याय नौ नम्बर क्षणिक उपादानकारण 

यहाँ पर बोलनेरूप कार्य का यहाँ पर सच्चा उपादान कारण है। 

8 प्रश्न 8- यदि मुँहरूप आहारवर्गणा भी मुँह खुलनेरूप 
कार्य का सच्चा उपादान कारण नहीं है, तो मुँह खुलनेरूप कार्य 
का सच्चा उपादानकारण कोन है ? 

उत्तर - मूँहरूप आहारवर्गणा में अनादि काल से पर्यायों का 
प्रवाह चला आ रहा है | मानो दस नम्बर की पर्याय में मुँह खुलनेरूप 
कार्य हुआ, तो उसमें अनन्तरपूर्वक्षणवर्तीपर्याय नौ नम्बर क्षणिक 
उपादानकारण यहाँ पर मुँह खुलनेरूप कार्य का सच्चा उपादान 
-कारण है। 

० प्रश्न 8- यदि आत्मा का चारित्रगुण भी रागरूप कार्य 
का सच्चा उपादानकारण नहीं है, तो रागरूप कार्य का सच्चा 
उपादानकारण कौन है ? 

उत्तर - आत्मा के चारित्रगुण में अनादि काल से पर्यायों का 

प्रवाह चला आ रहा है। मानो दस नम्बर पर्याय में रागरूप कार्य 

हुआ, तो उसमें अनन्तरपूर्व क्षणवर्ती पर्याय नौ नम्बर क्षणिक 
उपादानकारण, यहाँ पर रागरूप कार्य का सच्चा उपादान कारण है। 

0 प्रश्न 8- आत्मा का ज्ञानगुण भी ज्ञानरूप कार्य का 

सच्चा उपादानकारण नहीं है। यहाँ पर तो ज्ञानरूप कार्य का 

सच्चा उपादानकारण कौन है ? 

उत्तर - आत्मा के ज्ञानगुण में अनादि काल से पर्यायों का प्रवाह 

चला आ रहा है । मानो दस नम्बर पर्याय में ज्ञारूप कार्य हुआ - तो 

उसमें अनन्तरपूर्वक्षणवर्तीपर्याय नौ नम्बर क्षणिक उपादानकारण 

यहाँ पर ज्ञानरूप कार्य का सच्चा उपादानकारण है। 

9 

प्रश्न 9 - (७) भाषावर्गणा, (8) आहारवर्गणा, (0) चारित्रगुण, 

और (०) ज्ञानगुण में अनादि काल से पर्यायों का प्रवाह क्‍यों 

चला आ रहा है ? 

उत्तर - प्रत्येक द्रव्य-गुण, अनादि-अनन्त श्रौव्य रहता हुआ, 

एक पर्याय का व्यय और दूसरी पर्याय का उत्पाद, एक ही समय में 

स्वयं स्वतः अपने परिणमनस्वभाव के कारण करता रहा है, करता 

है और भविष्य में करता रहेगा-- ऐसा वस्तु स्वरूप है; इसी कारण 

अनादि काल से (५) भाषावर्गणा, (8) आहारवर्गणा, (0) चारित्रगुण 

और (0) ज्ञानगुण में पर्यायों का प्रवाह चला आ रहा है। 

10 

प्रश्न 10 - अनन्तपपूर्वक्षणवर्तीपर्याय, क्षणिक उपादान- 

कारण और (४) बोलना, (8) मुँह खुलना, (0) राग और (0) ज्ञान 

होना उपादेय -- इसे जानने-मानने से क्या लाभ हुआ ? 

उत्तर - (1) भूत-भविष्य की पर्यायों से दृष्टि हट जाती है। 

(2) जो त्रिकाली उपादानकारण था, वह भी व्यवहार कारण हो 

गया। (3) अब यहाँ पर (/) बोलने, (8) मुँह खुलने, (0) राग होने 
और (0) ज्ञान होनेरूप कार्य के लिए, मात्र अनन्तरपूर्वक्षणवर्तपर्याय, 

क्षणिक उपादान कारण की ओर देखना रहा। 

11 

& प्रश्न 11- कोई चतुर फिर प्रश्न करता है कि अभाव में 
से भाव की उत्पत्ति नहीं होती हैं ओर पर्याय में से पर्याय नहीं 

आती है, ऐसा जिनवाणी में कहा है, फिर यह मानना कि 
अनन्तरपूर्वक्षणवर्तीपर्याय क्षणक उपादानकारण और बोलना, 

मुँह खुलना, राग होना और ज्ञान होना कार्य, उपादेय - यह बात 
मिथ्या सिद्ध होती है। 

उत्तर - अरे भाई! अभाव में से भाव की उत्पत्ति नहीं होती है 

और पर्याय में से पर्याय नहीं आती है-- जिनवाणी की यह बात 
बिल्कुल ठीक है, परन्तु हमने तो कार्य से पहिले कौनसी पर्याय 
होती है, उसकी अपेक्षा अनन्तरपूर्वक्षणवर्तीपर्याय को बोलने, मुँह 
खोलने, राग होने और ज्ञान होनेरूप कार्य का क्षणिक उपादानकारण 

कहा है, परन्तु अनन्तरपूर्वक्षणवर्ती-पर्याय भी कार्य का सच्चा 
उपादानकारण नहीं है। 

  

  

    

  

12 
(५-० प्रश्न 12- यदि अनन्तर पूर्व क्षणवर्ती पर्याय भी बोलने, 

मुँह खुलने, राग और ज्ञान होनेरूप कार्य का सच्चा उपादानकारण 
नहीं है, तो कैसा कारण है और कैसा कारण नहीं है ? 

उत्तर - अनन्तरपूर्वक्षणवर्तीपर्याय बोलनेरूप कार्य का अभावरूप 
कारण है, कालसूचक है परन्तु कार्य का जनक नहीं है। 

13 
#&-० प्रश्न 13 - यदि ऐसा है तो तो वास्तव में कार्य का 

सच्चा उपादानकारण कौन है ? 

उत्तर - वास्तव में उस समय पर्याय की योग्यतारुप, क्षणिक 

उपादानकारण ही कार्य का सच्चा उपादानकारण है। 

14 

(५-0 प्रश्न 14- ऐसा जानने-मानने से क्या-क्या लाभ 
हुआ ? 

  उत्तर - (1) किसी भी कार्य के लिए, अनन्तरपूर्वक्षणवर्तीपर्याय 

क्षणिकउपादानकारण की तरफ देखना नहीं रहा। (2) कार्य के लिए 

एकमात्र उस समय पर्याय की योग्यतारूप क्षणिक उपादानकारण 

की तरफ देखना रहा। 

  

  

15 

#& प्रश्न 15- (1) भाषावर्गणा, त्रिकालीउपादानकारण 

और बोलना उपादेय । ( 2 ) अनन्तरपूर्वक्षणतर्वीपर्याय क्षणिक- 

उपादानकारण और बोलना उपादेय। ( 3) बोलना उस समय 

पर्याय की योग्यता क्षणिकउपादानकारण, और बोलना उपादेय 

ऐसा जिनवाणी में आया है, परन्तु इतना विस्तृत कथन करने से 
क्या लाभ था, सीधे कह देते कि--- बोलनेरूप कार्य, उस समय 

पर्याय की योग्यतारूप क्षणिकउपादानकारण से ही होता है। 

उत्तर - (1) निमित्तकारणों से पृथक्‌ करने के लिए त्रिकाली 

उपादानकारण भाषावर्गणा को बताना आवश्यक था। (2) भूत- 

भविष्य की पर्यायों से पृथक्‌ करने और अभावरूप कारण का ज्ञान 

कराने के लिए क्षणिकठपादानकारण अनन्तरपूर्वक्षणवर्तीपर्याय को 

बताना आवश्यक था। (3) अनन्तरपूर्वक्षणवर्तीपर्याय क्षणिक 
-उपादानकारण से पृथक्‌ करने और सच्चे कारण-कार्य का ज्ञान 

कराने के लिए क्षणिकठपादानकारण, उस समय पर्याय की योग्यता 

का ज्ञान कराना आवश्यक था। इस प्रकार तीनों कारणों का सच्चा 

ज्ञान कराने के लिये जिनवाणी में इतना विस्तार से समझाया है। इसी 

प्रकार अन्य तीन प्रश्नों पर भी घटित करना चाहिए। 

16 

/-० प्रश्न 16- (#) बोलना, (8) मुँह खुलना, (0) राग और 

(0) ज्ञानरूप कार्य, उस समय पर्याय की योग्यता क्षणिक 

उपादानकारण ही हुए हैं -- इसे जानने-मानने से क्या लाभ 
हुआ ? 

उत्तर - जैसे ये कार्य, उस समय पर्याय की योग्यता क्षणिक 

-उपादानकारण से हुए हैं; वैसे ही विश्व में जितने भी कार्य हैं, वे 
सब उस समय पर्याय की योग्यता क्षणिकउपादानकारण से हो चुके 

हैं, हो रहे हैं और भविष्य में होते रहेंगे - ऐसा केवली के समान 
सच्चा ज्ञान हो जाता है। 

  

17 
(५-० प्रश्न 17- केवली के समान ऐसा सच्चा ज्ञान होते ही 

क्या-क्या अपूर्व कार्य देखने में आता है ? 

उत्तर - सभी कार्य अपनी-अपनी योग्यता से ही होते हैं--ऐसा 

मानते ही (1) अनादि काल की पर में करूँ-करूँ की खोटी मान्यता 

का अभाव होना; (2) दृष्टि अपने ज्ञायक स्वभाव पर आना; (3) 

सम्यग्दर्शनादि की प्राप्ति होकर क्रम से शुद्धि-वृद्धि होकर मोक्ष 

लक्ष्मी का नाथ बनना; (4) मिथ्यात्वादि संसार के पाँच कारणों का 

अभाव होना; (5) द्र॒व्य-क्षेत्र-काल-भव-भावरूप पंच परातर्वन 

का अभाव होना; और (6) पंच परमेष्टियों में गिनती होना - ये 

अपूर्व कार्य देखने में आते हैं। 
18 

#&-0 प्रश्न 18- विश्व में प्रत्येक कार्य उस समय पर्याय की 

योग्यता क्षणिक उपादान कारण से ही होता है, उसमें कौन- 

कौन सी चार बातें एक ही साथ, एक ही समय में नियम से 
होती हैं ? 

उत्तर - (1) उस समय पर्याय की योग्यता क्षणिक उपादान 

(उत्पाद) (2) अनन्तर पूर्व क्षणवर्ती पर्याय क्षणिक उपादान कारण 
(व्यय) (3) त्रिकाली उपादानकारण (थ्रौव्य) (4) (निमित्त 

कारण)। ये चार बातें, प्रत्येक कार्य में एक ही साथ एक ही काल 

में नियम से होती हैं । ( श्री प्रवचनसार, गाथा टीका 95 J 

19 
#&-0 प्रश्न 19 - उस समय पर्याय की योग्यता क्षणिक 

उपादानकारण से Bt STATS (A) बोलना, (8) मुँह खुलना, (0) 

राग और (0) ज्ञान रूप कार्य क्‍या निरपेक्ष है ? 

उत्तर - हाँ, स्वयं पर की अपेक्षा नहीं रखते हैं, ये कार्य इसलिए 

निरपेक्ष है। और अपनी अपेक्षा रखते हैं इसलिए सापेक्ष हैं। पात्र 
भव्य जीवों को प्रथम काय की निरपेक्ष सिद्धि करनी चाहिए। फिर 
जो कार्य हुआ, उसका अभावरूप कारण कौन है; त्रिकाली उपादान- 

कारण कौन है और निमित्तकारण कौन है - इन बातों का ज्ञान करना 
चाहिए, क्योंकि प्रत्येक कार्य के समय चारों बातें नियम से होती हैं | 

20 
&-० प्रश्न 20- (७) बोलना, (8) मुँह खुलना, (0) राग और 

(0) ज्ञानरूप कार्य -- उस समय पर्याय की योग्यता क्षणिक 
उपादान कारण से ही हुए हैं। -ऐसा जानने-मानने से किस- 
किस कारण पर दृष्टि नहीं जाती है ? 

उत्तर - (1) निमित्तकारण; (2) त्रिकाली उपादानकारण; 

(3) अनन्तयपूर्वक्षणवर्तीपर्याय क्षणिकठपादानकारण पर, कार्य के 
लिए दृष्टि नहीं जाती है। 

  

  

  

  

21 

& प्रश्न 21- आत्मा का ज्ञान, कारण और बोलना, कार्य

-- कारणानुविधायीनि कार्याणि को कब माना और कब नहीं 
माना ? 

उत्तर - भाषावर्गणा में से, अनन्तरपूर्वक्षणवर्तीपर्याय क्षणिक- 
उपादानकारण का अभाव करके, उस समय पर्याय की योग्यता 
क्षणकउपादानकारण से बोलनेरूप कार्य हुआ है; आत्मा के ज्ञान से 

नहीं हुआ है तो कारणानुविधायीनि कार्याणि को माना; और बोलनेरूप 
कार्य, आत्मा के ज्ञान से हुआ है तो कारणानुविधायीनि कार्याणि को 
नहीं माना। 

8 प्रश्न 21-आत्मा का ज्ञान कारण और मुँह खुला कार्य- 
कारणानु-विधायीनि कार्याण को कब माना और कब नहीं 
माना ? 

उत्तर - मुँहरूप आहारवर्गणा में से, अनन्तरपूर्वक्षणवर्तीपर्याय 
क्षणिकठपादानकारण का अभाव करके, उस समय पर्याय की योग्यता 
क्षणिक उपादानकारण से मुँह खुला है; आत्मा के ज्ञान से नहीं खुला 
है तो कारणानुविधायीनि कार्याणि को माना; और बोलनेरूप कार्य, 
आत्मा के ज्ञान से हुआ है तो कारणानुविधायीनि कार्याणि को नहीं 
माना। 

० प्रश्न 21- आत्मा का ज्ञान, कारण और राग कार्य- 
कारणानुविधायीनि कार्याणि को कब माना और कब नहीं माना ? 

उत्तर - आत्मा के चारित्रगुण में से, अनन्तरपूर्वक्षणवर्तीपर्याय 
क्षणिकउपादानकारण का अभाव करके, उस समय पर्याय की योग्यता 
क्षणकउपादानकारण से राग हुआ है; आत्मा के ज्ञान के कारण राग 
नहीं हुआ है तो कारणानुविधायीनि कार्याणि को माना; और आत्मा 
के ज्ञान के कारण राग हुआ है तो कारणानुविधायीनि कार्याणि को 
नहीं माना। 

0 प्रश्न 21- राग, कारण और ज्ञान, कार्य-कारणानु- 

विधायीनि कार्याणि को कब माना और कब नहीं माना ? 

उत्तर - आत्मा के ज्ञानगुण में से, अनन्तरपूर्वक्षणवर्तीपर्याय 
क्षणिकठपादानकारण का अभाव करके, उस समय पर्याय की योग्यता 

क्षणकउपादानकारण से ज्ञान हुआ है; राग के कारण ज्ञान नहीं हुआ 

है तो कारणानुविधायिनी कार्याण को माना और राग के कारण से 

ज्ञान हुआ है तो कारणानुविधायीनि कार्याणि को नहीं माना। 
22 

# प्रश्न 22- राग, कारण और बोलना, कार्य-कारणानु- 
विधायीनि कार्याण को कब माना और कब नहीं माना ? 

उत्तर - भाषावर्गणा में से, अनन्तरपूर्वक्षणवर्तीपर्याय 

क्षणिकठपादानकारण का अभाव करके, उस समय पर्याय की योग्यता 

क्षणकउपादानकारण से बोलनेरूप कार्य हुआ है; राग के कारण नहीं 

हुआ है तो कारणानुविधायीनि कार्याणि को माना और राग के कारण 

बोलनेरूप कार्य हुआ - ऐसी मान्यता वाले कारणानुविधायीनि कार्याणि 

को नहीं माना। 

8 प्रश्न 22- राग, कारण और मुँह, खुला कार्य-कारणानु- 

विधायीनि कार्याण को कब माना और कब नहीं माना ? 

उत्तर - मुँहरूप आहारवर्गणा में से, अनन्तरपूर्वक्षणवर्तीपर्याय 

क्षणिकठपादानकारण का अभाव करके, उस समय पर्याय की योग्यता 

क्षणिकउपादानकारण से मुँह खुलनेरूप कार्य हुआ है; राग के कारण 
नहीं हुआ है तो कारणानुविधायीनि कार्याण को माना और राग के 
कारण मुँह खुला है - ऐसी मान्यतावाले कारणानुविधायीनि कार्याणि 

को नहीं माना। 

0 प्रश्न 22- बोलना, कारण और राग, कार्य-कारणानु- 

विधायीनि कार्याणि को कब माना और कब नहीं माना ? 

उत्तर - आत्मा के चारित्रगुण में से, अनन्तरपूर्वक्षणवर्तीपर्याय 

क्षणिकठपादानकारण का अभाव करके, उस समय पर्याय की योग्यता 
क्षणिकउपादानकारण से रागरूप कार्य हुआ है तो कारणानुविधायीनि 

कार्याणि को माना और बोलने के कारण रागरूप कार्य हुआ है - 
ऐसी मान्यतावाले कारणानुविधायीनि कार्याणि को नहीं माना। 

0 प्रश्न 22- मुँह खुलना, कारण और ज्ञान, कार्य-कारणानु- 

विधायीनि कार्याणि को कब माना और कब नहीं माना ? 

उत्तर - आत्मा के ज्ञानगुण में से, अनन्तरपूर्वक्षणवर्तीपर्याय 
क्षणिकठपादानकारण का अभाव करके, उस समय पर्याय की योग्यता 
क्षणकउपादानकारण से ज्ञानरूप कार्य हुआ है तो कारणानुविधायीनि 
कार्याणि को माना; और मुँह खुलने के कारण ज्ञान हुआ है -- ऐसी 
मान्यतावाले कारणानुविधायीनि कार्याणि को नहीं माना। 

23 
& प्रश्न 23- मुँह खुलना, कारण और बोलना, कार्य- 

कारणानुविधायीनि को कब माना और कब नहीं माना। 

उत्तर - भाषावर्गणा में से, अनन्तरपूर्वक्षणवर्ती पर्याय 

क्षणिकउपादानकारण का अभाव करके, उस समय पर्याय की योग्यता 

क्षणिकउपादानकारण से बोलनेरूप कार्य हुआ है तो कारणानुविधायीनि 
कार्यणि को माना और मुँह खुलने के कारण बोलनेरूप कार्य हुआ 

है -- ऐसी मान्यतवाले ने कारणानुविधायीनि कार्याणि को नहीं माना। 

8 प्रश्न 23- बोलना, कारण मुख खुलना, कार्य- कारणानु- 

विधायीनि को कब माना और कब नहीं माना। 

उत्तर - मुँहरूप आहारवर्गणा में से, अनन्तरपूर्वक्षणवर्तीपर्याय 

क्षणिकठपादानकारण का अभाव करके, उस समय पर्याय की योग्यता 
क्षणिकउपादानकारण से मुँह खुलनेरूप कार्य हुआ है तो कारणानु- 
विधायीनि कार्याणि को माना और बोलनेरूप कार्य के कारण मुँह 
खुला है - तो ऐसी मान्यतावाले ने कारणानुविधायीनि कार्याणि को 
नहीं माना | 

० प्रश्न 23-मुँह खुलना, कारण और राग, कार्य-कारणानु- 
विधायीनि को कब माना और कब नहीं माना। 

उत्तर - आत्मा के चारित्रगुण में से, अनन्तरपूर्वक्षणवर्तीपर्याय 

क्षणिकठपादानकारण का अभाव करके, उस समय पर्याय की योग्यता 
क्षणकउपादानकारण से रागरूप कार्य हुआ है तो कारणानुविधायीनि 
कार्याणि को माना, और मुँह खुलने से रागरूप कार्य हुआ है - ऐसी 
मान्यतावाले ने कारणानुविधायीनि कार्याणि को नहीं माना। 

0 प्रश्न 23- बोलना, कारण और ज्ञान, कार्य-कारणानु- 
विधायीनि कार्याण को कब माना और कब नहीं माना ? 

उत्तर - आत्मा के ज्ञानगुण में से, अनन्तरपूर्वक्षणवर्तीपर्याय 
क्षणिकठपादानकारण का अभाव करके, उस समय पर्याय की योग्यता 
क्षणकउपादानकारण से ज्ञान हुआ है तो कारणानुविधायीनि कार्याणि 
को माना, और बोलनेरूप कारण से ज्ञानरूप कार्य हुआ है - ऐसी 

मान्यतावाले ने कारणानुविधायीनि कार्याणि को नहीं माना है। 

24 
A UST 24- भाषावर्गणा, कारण और बोलना, कार्य- 

कारणानुविधायीनि कार्याणि को कब माना और कब नहीं माना ? 

उत्तर - अनन्तरपूर्वक्षणवर्तीपर्याय क्षणिकठपादान का अभाव 

करके, उस समय पर्याय की योग्यता क्षणिकठपादानकारण से 
बोलनेरूप कार्य हुआ है तो कारणानुविधायीनि कार्याणि को माना 
और भाषावर्गणा के कारण बोलनेरूप कार्य हुआ है -- ऐसी मान्यता- 
वाले ने कारणानुविधायीनि कार्याणि को नहीं माना। 

8 प्रश्न 24- मुँहरूप आहारवर्गणा, कारण और मुँह खुला, 
कार्य-कारणानुविधायीनि कार्याण को कब माना और कब 
नहीं माना ? 

उत्तर - अनन्तरपूर्वक्षणवर्तीपर्याय क्षणिकउपादान का अभाव 

करके, उस समय पर्याय की योग्यता क्षणिकठपादानकारण से मुँह 
खुलनेरूप कार्य हुआ है; मुँहरूप आहारवर्गणा से नहीं हुआ है तो 
कारणानुविधायीनि कार्याणि को माना है और मुहरूप आहारबर्गणा 
के कारण मुँह खुलनेरूप कार्य हुआ है -- ऐसी मान्यतावाले ने 
कारणानुविधायीनि कार्याणि को नहीं माना। 

० प्रश्न 24- आत्मा का चारित्रगुण, कारण और राग, 
कार्य-कारणानुविधायीनि कार्याण को कब माना और कब 
नहीं माना ? 

उत्तर - अनन्तरपूर्वक्षणवर्तीपर्याय क्षणकठपादानकारण का 
अभाव करके, उस समय पर्याय की योग्यता क्षणिकठपादानकारण 
से रागरूप कार्य हुआ है; आत्मा के चारित्रगुण के कारण नहीं हुआ 
है तो कारणानुविधायीनि कार्याणि को माना; और आत्मा के चारित्रगुण 
के कारण रागरूप कार्य हुआ है -- ऐसी मान्यतावाले ने कारणानु- 
विधायीनि कार्याणि को नहीं माना। 

0 प्रश्न 24- आत्मा का ज्ञानगुण, कारण और ज्ञान हुआ, 
कार्य-कारणानुविधायीनि कार्याण को कब माना और कब 
नहीं माना ? 

उत्तर - अनन्तरपूर्वक्षणवर्तीपर्याय क्षणकठपादानकारण का 

अभाव करके, उस समय पर्याय की योग्यता क्षणिकठपादानकारण 

से ज्ञानरूप कार्य हुआ है; आत्मा के ज्ञानगुण के कारण नहीं हुआ तो 

कारणानुविधायीनि कार्याणि को माना; और आत्मा के ज्ञानगुण के 

कारण, ज्ञानरूप कार्य हुआ है - ऐसी मान्यतावाले ने 

कारणानुविधायीनि कार्याणि को नहीं माना। 

25 

# प्रश्न 25- अनन्तरपूर्व क्षणवर्ती पर्याय, कारण और 

बोलना कार्य-कारणानुविधायीनि कार्याणि को कब माना और 
कब नहीं माना ? 

उत्तर - बोलनारूप कार्य, उस समय पर्याय की योग्यता 

क्षणिकठपादानकारण से हुआ है; अनन्तरपूर्वक्षणवर्तीपर्याय 

क्षणकउपादानकारण से नहीं हुआ है तो कारणानुविधायीनि कार्याणि 

को माना; और अनन्तरपूर्वक्षणवर्तीपर्याय से बोलनेरूपकार्य हुआ 

-- ऐसी मान्यतावाले ने कारणानुविधायीनि कार्याणि को नहीं माना । 

8 प्रश्न 25- अनन्तरपूर्वक्षणवर्तीपर्याय, कारण और मुँह 
खुला, कार्य-कारणानुविधायीनि कार्याणि को कब माना और 
कब नहीं माना ? 

उत्तर - मुँह खुलनेरूप कार्य, उस समय पर्याय की योग्यता 

क्षणिकठपादानकारण से हुआ है; अनन्तरपूर्वक्षणवर्तीपर्याय 

क्षणकउपादानकारण से नहीं हुआ है तो कारणानुविधायीनि कार्याणि 

को माना; और अनन्तरपूर्व क्षणवर्ती पर्याय क्षणकउपादानकारण से 

मुँह खुलनेरूप का कार्य हुआ है तो कारणानुविधायीनि कार्याणि को 
नहीं माना। 

0 प्रश्न 25- अनन्तरपूर्वक्षणवर्तीपर्याय, कारण और राग, 

कार्य-कारणानुविधायीनि कार्याण को कब माना और कब 
नहीं माना ? 

उत्तर - रागरूप कार्य, उस समय पर्याय की योग्यता क्षणिक- 

उपादानकारण से हुआ है; अनन्तरपूर्वक्षणवर्तीपर्याय क्षणिक- 

उपादानकारण से नहीं हुआ है, तो कारणानुविधायीनि कार्याणि को 

माना; और अनन्तरपूर्वक्षणवर्तपर्याय क्षणकउपादानकारण से रागरूप 

कार्य हुआ है तो कारणानुविधायीनि कार्याणि को नहीं माना। 

0 प्रश्न 25- अनन्तरपूर्वक्षणवर्तीपर्याय, कारण और ज्ञान, 

कार्य-कारणानुविधायीनि कार्याण को कब माना और कब 
नहीं माना ? 
  उत्तर - ज्ञानरूप कार्य, उस समय पर्याय की योग्यता 

क्षणिकउपादानकारण से हुआ है; अनन्तरपूर्वक्षणवर्तीपर्याय से नहीं 
हुआ है तो कारणानुविधायीनि कार्याणि को माना; और अनन्तरपूर्व- 

क्षणवर्तीपर्याय क्षणिकठपादानकारण से ज्ञानरूप कार्य हुआ तो ऐसी 

मान्यतावाले ने कारणानुविधायीनि कार्याणि को नहीं माना। 

इसी प्रकार अन्य अनेक वाक्य बनाकर उक्त प्रकार से अभ्यास 

करना चाहिए। ७७ 

  

   



भेया भगवतीदास कृत 

उपादान-निमित्त संवाद 
मड़लाचरण 

पाद प्रणमि जिनदेव के, एक उक्ति उपजाय। 

उपादान अरु निमित्त को, कहूँ संवाद बनाय॥ 1॥ 

शिष्य का प्रश्न - 

पूछत है कोऊ तहाँ, उपादान किह नाम। 

कहो निमित्त कहिये कहा, कब के हैं इह ठाम॥ 2॥ 

शिष्य के प्रश्न का उत्तर - 

उपादान निज शक्ति है, जिय को मूल स्वभाव । 

है निमित्त परयोग तें, बन्यो अनादि बनाव॥ 3॥ 

निमित्त - 

निमित्त कहै मोकों सबेै, जानत है जगलोय। 

तेरो नाम न जान हीं, उपादान को होय॥ 4 ॥ 

उपादान - 

उपादान कहै रे निमित्त, तू कहा करै गुमान। 
मोकों जानें जीव वे, जो है सम्यक्वान॥ 5॥

निमित्त - 

कहैं जीव सब जगत के, जो निमित्त सोई होय। 
उपादान की बात को, पूछे नाहीं कोय॥6॥ 

उपादान - 

उपादान बिन निमित्त तू, कर न सके इक ATT | 
कहा भयौ जग ना लखेै, जानत हैं जिनराज॥ 7॥ 

निमित्त - 

देव जिनेश्वर गुरु यती, अरू जिन आगम सार। 
इह निमित्त से जीव सब, पावत है भवपार॥ 8॥ 

उपादान - 

यह निमित्त इस जीव के, मिलल्‍यो अनन्तीवार। 
उपादान पलटयो नहीं, तो भटक्यो WAT 9॥ 

निमित्त - 

कै केवलि कै साधु के, निकट भव्य जो होय। 
सो क्षायक सम्यक्‌ लहै, यह निमित्त बल जोय ॥ 10॥ 

उपादान - 

केवलि अरू मुनिराज के, पास रहे बहु लोय। 
पै जाको सुलट्यो धनी, क्षायिक ताकों होय॥ 11 ॥ 

निमित्त - 

हिंसादिक पापन किये, जीव नर्क में जाहिं। 

जो निमित्त नहिं काम को, तो इस काहे कहाहिं।। 12 ॥

उपादान - 

हिंसा में उपयोग जहाँ, रहे ब्रह्म के राच। 

ag नर्क में जात है, मुनि नहिं जाहिं कदाच ॥ 13॥ 

निमित्त - 

दया दान पूजा किये, जीव सुखी जग होय। 
जो निमित्त झूठी कहो, यह क्‍यों माने लोय॥ 14॥ 

उपादान - 

दया-दान-पूजा भली, जगत माहिं सुखकार। 

जहं अनुभव को आचरण, तहूँ यह बन्ध विचार ॥15 ॥ 

निमित्त - 

यह तो बात प्रसिद्ध है, सोच देख उर माहिं। 
नरदेही के निमित्त बिन, जिय क्यों मुक्ति न जाहिं॥16 ॥ 

उपादान - 

देह पींजगा जीव को, रोकै शिवपुर जात। 
उपादान की शक्ति सों, मुक्ति होत रे भ्रात॥ 17॥ 

निमित्त - 

उपादान सब जीव पै, रोकनहारो कौन? 

जाते क्यों नहिं मुक्ति में, बिन निमित्त के हौन ॥ 18॥ 

उपादान - 

उपादान सु अनादि को, उलट रह्यौ जगमाहिं। 
सुलटत ही सूधे चलें, सिद्धलोक को जाहिं॥ 19॥

निमित्त - 

कहूँ अनादि बिन निमित्त ही, उलट रहौ उपयोग। 
ऐसी बात न संभव, उपादान तुम जोग॥ 20॥ 

उपादान - 

उपादान कहे रे निमित्त, हम पै कही न जाय। 

ऐसी ही जिन केवली, देखे त्रिभुवन राय॥ 21॥ 

निमित्त - 

जो देख्यो भगवान ने, सो ही सांचो आहिं। 

हम तुम संग अनादि के, बली कहोगे काहिं।॥ 22॥ 

उपादान - 

उपादान कहे वह बली, जाको नाश न होय। 

जो उपजत विनशत रहे, बली कहाँ तें सोय॥ 23॥ 

निमित्त - 

उपादान तुम जोर हो, तो क्‍यों लेत अहार। 
पर निमित्त के योग सों, जीवत सब संसार।॥ 24 ॥ 

उपादान - 

जो अहार के जोग सों, जीवत है जगमांहिं। 

तो वासी संसार के, मरते कोऊ नांहिं॥25॥ 

निमित्त - 

सूर सोम मणि अग्नि के, निमित्त लखें ये नैन। 

अन्धकार में कित गयो, उपादान दूग दैन॥ 26॥

उपादान - 

सूर सोम मणि अग्नि जो, करे अनेक प्रकाश । 

नेन शक्ति बिना ना लखें, अंधकार सम भास ॥ 27॥ 

निमित्त - 

कहे निमित्त वे जीव को, मो बिन जग के माहिं। 

सबै हमारे वश परे, हम बिन मुक्ति न जाहिं॥ 28॥ 

उपादान - 

उपादान कहै रे निमित्त! ऐसे बोल न बोल। 

तोकों तज निज भजत हैं, ते ही करें किलोल ॥ 29 ॥ 

निमित्त - 

कहै निमित्त हमको तजै, ते कैसे शिव जात। 
पंच महाव्रत प्रगट हैं, और हु क्रिया विख्यात ॥ 30॥ 

उपादान - 

पंच महाब्रत जोग त्रय, और सकल व्यवहार। 
पर कौ निमित्त खपाय के, तब पहुँचे भवपार।॥ 31॥ 

निमित्त - 

कहै निमित्त जग में बड््यो, मो तै बड़ो न कोय। 

तीन लोक के नाथ सब, मो प्रसाद तें होय॥ 32॥ 

उपादान - 

उपादान कहै तू कहा, चहुँगति में ले जाय। 
तो प्रसाद तें जीव सब, दुःखी होहिं रे भाय॥ 33॥

निमित्त - 

कहै निमित्त जो दु:ख सहै, सो तुम हमहिं लगाय । 
सुखी कौन तें होत है, ताको देहु बताय॥ 3411 

उपादान - 

जो सुख को तू सुख कहै, सो सुख तो सुख नांहिं। 
ये सुख दुःख के मूल हैं, सुख अविनाशी मांहिं॥ 35॥ 

निमित्त - 

अविनाशी घट घट वसे, सुख क्यों विलसत नांहिं। 
शुभ निमित्त के योग बिन, परे परे बिललाहिं।॥ 36॥ 

उपादान - 

शुभ निमित्त इह जीव को, मिल्‍यो कईं भवसार। 

पै इक सम्यक्दर्श बिन, भटकत फिर्यो गँवार॥ 37 ॥ 

निमित्त - 

सम्यग्दर्शन भये कहा, त्वरित मुक्ति में जाहिं ? 
आगे ध्यान निमित्त है, ते शिव को पहुँचाहिं॥ 38॥ 

उपादान - 

छोर ध्यान की धारणा, मोर योग की रीत। 

तोरि कर्म के जाल को, जोर लई शिव प्रीत॥ 39 ॥ 

निमित्त द्वारा पराजय की स्वीकृति 

तब निमित्त हारयो तहाँ, अब नहिं जोर बसाय। 
उपादान शिव लोक में, पहुँच्यो कर्म खपाय | 40 ॥

उपादान को लाभ - 

उपादान जीत्यो तहाँ, निजबल कर परकाश। 

सुख अनन्त श्रुव भोगवे, अन्त न वरन्यो तास ॥ 41॥ 

तत्त्त स्वरूप - 

उपादान अरु निमित्त ये, सब जीवन पै वीर। 

जो निजशक्ति संभार ही सो पहुँचें भव तीर ॥ 42॥ 

उपादान की महिमा - 

Yar महिमा ब्रह्म की, कैसे वरनी जाय? 

वचन अगोचर वस्तु है, कहिवो वचन बताय ॥ 43॥ 

इस संवाद से ज्ञानी और अज्ञानी का अभिप्राय - 

उपादान अर निमित्त को, सरस बन्यौ संवाद। 
समदृष्टि को सरल है, मूरख को बकवाद॥ 44॥ 

संवाद के रहस्य को कौन जानता है ? 

जो जाने गुण ब्रह्म के, सो जाने यह भेद। 
साख जिनागम सो मिले, तो मत की ज्यो खेद ॥ 45 ॥ 

ग्रन्थकर्ता का नाम और स्थान एवं रचनाकाल - 

नगर आगरा अग्र है, जैनी जन को वास। 

तिह थानक रचना करी, भेया स्वमति प्रकाश ॥ 46 ॥ 

संवत्‌ विक्रम भूप का, सत्तरहसैं पंचास। 
फाल्गुन पहले पक्ष में, दशों दिशा परकाश ॥ 47 ॥

